
山水美景的诗句

 

1.
京口瓜洲一水间，钟山只隔数重山。春风又绿江南岸，明月何时照我还
？——王安石《泊船瓜洲》

2.日暮长江里，相邀归渡头。——储光羲《江南曲四首》

3.长江悲已滞，万里念将归。——王勃《山中》

4.
巴峤南行远，长江万里随。——刘长卿《初贬南巴至鄱阳，题李嘉祐江
亭》

5.君山寒树绿，曾过洞庭湖。——钱起《江行无题一百首》

6.斧钺下青冥，楼船过洞庭。——杜甫《衡州送李大夫七丈勉赴广州》

7.岁云暮矣多北风，潇湘洞庭白雪中。——杜甫《岁晏行》

8.
二年洞庭秋，香雾长噀手。今年洞庭春，玉色疑非酒。贤王文字饮，醉
笔蛟龙走。既醉念君醒，远饷为我寿。瓶开香浮座，盏凸光照牖。方倾
安仁醽，莫遣公远嗅。要当立名字，未用问升斗。应呼钓诗钩，亦号扫
愁帚。君知蒲萄恶，正是嫫母黝。须君灩海杯，浇我谈天口。——苏轼
《洞庭春色》

9.海日生残夜，江春入旧年。——王湾《次北固山下》

10.

渔翁夜傍西岩宿，晓汲清湘燃楚竹。烟销日出不见人，欸乃一声山水绿
。回看天际下中流，岩上无心云相逐。——柳宗元《渔翁》

11.
你怎知我这愁呵，似长江淹淹的不断流。——乔吉《杂剧�李太白匹配
金钱记》

12.江雨霏霏江草齐，六朝如梦鸟空啼。——韦庄《台城》

13.洞庭如潇湘，叠翠荡浮碧。——孟郊《游韦七洞庭别业》

14.
瀑布风前千尺影，疑泻银河一派。——朱栴《念奴娇�雪霁夜月中登楼
望贺兰山作》

15.船到岳阳应渐稳，洞庭霜降水如油。——孙蕡《下瞿塘》

16.
三门横峻滩，六剌走波澜。石惊虎伏起，水状龙萦盘。何惭七里濑，使
我欲垂竿。——李白《下陵阳沿高溪三门六剌滩》

17.
椷云气，走电光，翠烟流洞庭湖上。——张可久《双调�落梅风�湖上
山翁醉》

18.
行到东溪看水时，坐临孤屿发船迟。野凫眠岸有闲意，老树着花无丑枝
。短短蒲茸齐似剪，平平沙石净于筛。情虽不厌住不得，薄暮归来车马
疲。——梅尧臣《东溪》

19.
寒雨连江夜入吴，平明送客楚山孤。洛阳亲友如相问，一片冰心在玉壶
。——王昌龄《芙蓉楼送辛渐》

20.因为洞庭叶，飘落之潇湘。——李白《赠别舍人弟台卿之江南》

21.
长天接广泽，二气共含秋。举目无平地，何心恋直钩。孤钟鸣大岸，片
月落中流。却忆鸱夷子，当时此泛舟。——方干《早发洞庭》

22.
西塞山前白鹭飞，桃花流水鳜鱼肥。——张志和《渔歌子�西塞山前白
鹭飞》

23.
黄河远上白云间，一片孤城万仞山。羌笛何须怨杨柳，春风不度玉门关
。——王之涣《凉州词》

24.
月落乌啼霜满天，江枫渔火对愁眠。姑苏城外寒山寺，夜半钟声到客船
。——张继《枫桥夜泊》

25.
茅檐长扫净无苔，花木成畦手自栽。一水护田将绿绕，两山排闼送青来
。桑条索漠楝花繁，风敛余香暗度垣。黄鸟数声残午梦，尚疑身属半山
园。——王安石《书湖阴先生壁》

26.
弄石临溪坐，寻花绕寺行。时时闻鸟语，处处是泉声。——白居易《遗
爱寺》

27.
听，粉筝江上声。游仙兴，落花香洞庭。——张可久《金字经�稽山春
晚若》

28.
长江我之愁，倒岳推不去。——苏泂《送邢刍父赴漕试盖予以牒逊之》

29.
独坐幽篁里，弹琴复长啸。深林人不知，明月来相照。——王维《竹里
馆》

30.人生除泛海，便到洞庭波。——元稹《洞庭湖》

31.
心同流水净，身与白云轻。寂寂深山暮，微闻钟磬声。——高攀龙《枕
石》

32.日暮苍山远，天寒白屋贫。——刘长卿《逢雪宿芙蓉山主人》

33.
长江，今经几战场，却正是后浪催前浪。——关汉卿《关大王独赴单刀
会》

34.流水落花春去也，天上人间。——李煜《浪淘沙令�帘外雨潺潺》

35.阁中帝子今何在？槛外长江空自流。——王勃《滕王阁序》

36.渭北春天树，江东日暮云。——杜甫《春日忆李白》

37.吴掾留觞楚郡心，洞庭秋雨海门阴。——王昌龄《送姚司法归吴》

38.
澹然空水对斜晖，曲岛苍茫接翠微。波上马嘶看棹去，柳边人歇待船归
。数丛沙草群鸥散，万顷江田一鹭飞。谁解乘舟寻范蠡，五湖烟水独忘
机。——温庭筠《利州南渡》

39.
一道残阳铺水中，半江瑟瑟半江红。可怜九月初三夜，露似真珠月似弓
。——白居易《暮江吟》

40.

问君能有几多愁？恰似一江春水向东流。——李煜《虞美人�春花秋月
何时了》

41.南棹何时返，长江忆共游。——马戴《赠越客》

42.还似洞庭春水色，晓云将入岳阳天。——温庭筠《咸阳值雨》

43.十只画船何处宿，洞庭山脚太湖心。——白居易《宿湖中》

44.昔人不可见，长江无尽时。——张嵲《过云安县》

45.洞庭瀰漫接天回，一点君山似措杯。——元稹《遭风二十韵》

46.春风洞庭路，摇荡暮天多。——皎然《太湖馆送殷秀才赴举》

47.云送满洞庭，风吹绕杨柳。——皎然《集汤评事衡湖上望微雨》

48.
长江后浪催前浪，一替新人换旧人。——杨景贤《杂剧�西游记�第一
本》

49.江上阴云锁梦魂，江边深夜舞刘琨。——谭用之《秋宿湘江遇雨》

50.浮生事。长江水。几时闲。——朱敦儒《相见欢�秋风又到人间》

51.叹长江、几番风浪，几人胆碎。——刘辰翁《金缕曲�百年生名世》

52.长江浩无际，龙蜃皆归依。——陈陶《将归钟陵留赠南海李尚书》

53.
清晨登巴陵，周览无不极。明湖映天光，彻底见秋色。秋色何苍然，际
海俱澄鲜。山青灭远树，水绿无寒烟。来帆出江中，去鸟向日边。风清
长沙浦，山空云梦田。瞻光惜颓发，阅水悲徂年。北渚既荡漾，东流自
潺湲。郢人唱白雪，越女歌采莲。听此更肠断，凭崖泪如泉。——李白

《秋登巴陵望洞庭》

54.过尽千帆皆不是，斜晖脉脉水悠悠。——温庭筠《望江南�梳洗罢》

55.
万丈洪泉落，迢迢半紫氛。奔飞流杂树，洒落出重云。日照虹蜺似，天
清风雨闻。灵山多秀色，空水共氤氲。——张九龄《湖口望庐山瀑布泉
》

56.迟日江山丽，春风花草香。——杜甫《绝句二首》

57.
清溪深不测，隐处唯孤云。松际露微月，清光犹为君。茅亭宿花影，药
院滋苔纹。余亦谢时去，西山鸾鹤群。——常建《宿王昌龄隐居》

58.
客游倦水宿，风潮难具论。洲岛骤回合，圻岸屡崩奔。乘月听哀狖，浥
露馥芳荪。春晚绿野秀，岩高白云屯。千念集日夜，万感盈朝昏。攀崖
照石镜，牵叶入松门。三江事多往，九派理空存。灵物郄珍怪，异人秘
精魂。金膏灭明光，水碧辍流温。徒作千里曲，弦绝念弥敦。——谢灵
运《入彭蠡湖口》

59.
命驾访嵇，泛舟思戴，此兴甚浓。料情侔杨惲，乌乌拊缶，意轻殷浩，
咄咄书空。莫讶群芳淹速异，到时序推排元自同。休怅望，任春来桃李
，秋后芙容。因嗟锦城四载，漫赢得、齿豁头童。叹里门密迩，易成间
阔，诗筒频寄，难续新工。我已怀归今得请，念此地迟回谁似公。经济
手，看鸾台凤阁，晚节收功。——京镗《洞庭春色/沁园春》

60.
天门中断楚江开，碧水东流至此回。两岸青山相对出，孤帆一片日边来
。——李白《望天门山》

61.

毕竟西湖六月中，风光不与四时同。——杨万里《晓出净慈寺送林子方
》

62.怜君洞庭上，白发向人垂。——刘长卿《雨中过员稷巴陵山居赠别》

63.大野朱旗没，长江赤血流。——陈陶《南海石门戍怀古》

64.泛楼船兮济汾河，横中流兮扬素波。——刘彻《秋风辞》

65.造化钟神秀，阴阳割昏晓。——杜甫《望岳》

66.昆山玉碎凤凰叫，芙蓉泣露香兰笑。——李贺《李凭箜篌引》

67.别墅烟昏归晚牧，长江雨歇挂晴虹。——释文珦《千里》

68.万里长江飘玉带，一轮明月滚金球。——朱元璋《庐山诗》

69.
洞庭木落万波秋，说与南人亦自愁。欲指吴淞何处是，一行征雁海山头
。——晁补之《题工部文侍郎周翰郭熙平远二首�其二》

70.
风急天高猿啸哀，渚清沙白鸟飞回。无边落木萧萧下，不尽长江滚滚来
。万里悲秋长作客，百年多病独登台。艰难苦恨繁霜鬓，潦倒新停浊酒
杯。——杜甫《登高》

71.鸟道盘空上，松根抱石生。——胡份《仙都山》

72.衔远山，吞长江，浩浩汤汤，横无际涯。——范仲淹《岳阳楼记》

73.
花帽檐行，宝钗梁畔，还是上元。看去年芳草，如今又绿，当时皓月，
此夕仍圆。节序驱人人不解，道岁岁年年都一般。看承处，有烛龙照夜
，铁凤连天。东风不知倦客，又吹向楼阁山巅。任管弦闹处，诗豪得志

，绮罗香里，侠少当权。客与溪翁无一事，但随俗簪花含笑看。无限意
，更醉骑花影，饱看丰年。——魏了翁《洞庭春色》

74.风高云梦夕，月满洞庭秋。——李端《宿洞庭》

75.
湖光秋月两相和，潭面无风镜未磨。遥望洞庭山水色，白银盘里一青螺
。——刘禹锡《望洞庭》

76.春江潮水连海平，海上明月共潮生。——张若虚《春江花月夜》

77.凤凰台上凤凰游，凤去台空江自流。——李白《登金陵凤凰台》

78.
昨夜秋声阊阖来，洞庭木落骚人哀。——李白《鲁郡尧祠送窦明府薄华
还西京》

79.
坐对青山闲白日，付长江、流送千年恨。——何梦桂《贺新郎�世事浑
无定》

80.黄河落天走东海，万里写入胸怀间。——李白《赠裴十四》

